
GOUVÈNÈ CUOMO ANONSE PLIS PASE 43.8 MILYON DOLA POU SIPÒTE 
PWOGRAM PREVANSYON KANSÈ AK PWOGRAM DETEKSYON PREKÒS YO 

TOUPATOU ATRAVÈ ETA A PANDAN 5 ANE K AP VINI YO 
 

Yo te Akòde plis Pase 39.3 Milyon Dola pou yo Mete Pwogram Sèvis Kansè 
Eta New York la sou Pye pou Ogmante Aksè a Tès Depistaj Gratis pou 

Nouyòkè Arisk ki gen Revni Fèb yo 
 

Yo te Akòde 4.5 Milyon Dola pou Mete Pwogram Prevansyon Kansè An 
Aksyon an Sou Pye pou Responsabilize Kominote yo pou yo  

Abòde Zòn Prevansyon Sible yo 
 

Yon Lis Benefisyè pou Toude Pwogram yo Disponib Isit la 
 
 
Jodi a, Andrew M. Cuomo te anonse ke yo te akòde plis pase 43.8 milyon dola pou 
sipòte pwogram prevansyon kansè ak pwogram deteksyon prekòs yo toupatou atravè 
eta a pandan senk ane k ap vini yo. Pwogram k ap resevwa finansman sa yo ap 
patisipe nan Pwogram Sèvis Kansè (Cancer Services Program, CSP) Eta New York la, 
ki gen objektif pou yo redwi disparite nan ensidans ak mòtalite kansè nan tete, nan kòl 
matris, ak kansè kolorektal atravè tès despistaj kansè gratis pou popilasyon a revni fèb 
ki pa gen asirans ditou oswa ki pa gen ase asirans yo. Pwogram k ap patispe nan 
Pwogram Prevansyon Kansè An Aksyon an yo (Cancer Prevention in Action, CPiA), ki 
an chaj pou yo angaje pati prenant nan kominote yo pou yo ranfòse konpòtman sanitè 
ak redwi risk kansè yo, pral resevwa finansman tou. 

 
“Menas kansè pa konnen ni nivo revni ni estati sosyal, epi New York ap travay pou l 
asire ke tout fanm ak gason gen aksè a avantaj deteksyon prekòs ak sèvis prevansyon 
ki ka sove lavi yo”, Gouvènè Cuomo te deklare. “Envestisman sa a se yon gran pa vè 
lavan nan efò nou ap fè pou nou sipòte kominote an sante yo pandan n ap garanti 
pozisyon New York kòm yon lidè nan efò prevansyon kansè yo. Nou pral kontinye 
travay pou nou ogmante sansibilizasyon ak pwomouvwa aksè a bon jan kalite tès 
depistaj pou tout moun.” 
 
“Byenke nou te wè gran avansman nan deteksyon ak tretman, nou konnen lit kont 
kansè a kontinye rete ojou lejou”, Gouvènè Adjwen an Kathy Hochul te deklare. 
“Avèk yon efò kowòdone ki konsantre sou sove lavi, New York rete angaje pou l 
envesti nan efò prevansyon kansè nan kominote atravè eta a yo. Sitwayen ki pi 

vilnerab nou yo kontinye fè fas a disparite swen sante, epi dènye faz finansman sa a 
pral ede konble eka sa a epi asire ke plis Nouyòkè gen aksè yo bezwen pou yo redwi 
risk yo ak detekte kansè bonè.” 

 
Redwi Disparite Atravè Pwogram Sèvis Kansè yo 
 
Kòmanse 1e Oktòb 2018, yo pral akòde 39,375,000 dola ototal pandan yon peryòd 
senkan bay 22 lopital, òganizasyon kominotè ak depatman sante konte nan rejyon 
sèvis distenk ki sitiye toupatou atravè eta a yo, pou yo mete Pwogram Sèvis Kansè Eta 
New York la sou pye. Program lan pral ede redwi disparite nan ensidans ak mòtalite 
kansè nan tete, nan kòl matris, ak kolorektal lè yo ofri tès depistaj gratis pou fanm ak 
gason ki pa gen asirans ditou oswa ki pa gen ase asirans ki nan oswa ki pi ba pase 
sèy povrete federal la. CSP sipòte yon sistèm tès depistaj kansè òganize atravè eta a, 
sa k ap asire Nouyòkè ki pi vilnerab yo resevwa tès depistaj kansè ak sèvis dyagnostik, 
ak aksè a tretman si nesesè. Benefisyè a yo pral ede yo fè koneksyon enpòtan avèk 
pwofesyonèl swen sante rejyon yo pou yo ofri bon jan kalite tès depistaj kansè nan 
tete, nan kòl matris, ak kolorektal ak sèvis swivi dyagnostik pou kliyan CSP ki elijib yo. 

 
Prevansyon ak Sansibilizasyon pou Popilasyon Arisk Atravè Pwogram 
Prevansyon Kansè An Aksyon an 
 
Pandan menm peryòd senk ane sa a, yo pral akòde 4,500,000 dola nan finansman bay 
kat òganizasyon pou yo mete Pwogram CPiA Eta New York la pou yo angaje 
chanpyon kominote yo pou yo edike ak ofri resous ak pwomouvwa chanjman nan 
sistèm entèvansyon ki abòde domèn kle nan prevansyon kansè a yo, ki gen ladan 
konje peye pou tès depistaj, redwi risk kansè nan po pami adolesan yo ak lòt gwoup 
arisk yo, ak pwomouvwa vaksen kont viris papilòm imen an (Human Papillomavirus, 
HPV). 

 
Pou yon lis benefisyè Pwogram Sèvis Kansè yo ak benefisyè Pwogram Prevansyon 
Kansè An Aksyon an yo, klikle isit. 
 
Byenke li pi komen nan adilt aje yo, melanòm, ki se fòm kansè nan po ki pi mòtèl la, se 
katriyèm kansè ki pi komen nan jèn adilt ki nan laj 20-34 tran nan Eta New York la yo. 
Yo estime ke se radyasyon iltravyolè solèy la ak sous atifisyèl tankou bwonzaj enteryè 
yo ki lakoz menm 90 pousan melanòm yo. 
 
Yo estime ke chak dyagnostik kansè ap koute yon biznis plis pase 1,500 dola nan pèt 
pwodiktivite chak ane. Konje peye pou tès depistaj kansè kote yo pa retire nan jou 
konje maladi oswa vakans akimile yo ap ankouraje anplwaye yo pou yo al chache fè 
tès despistaj ki apwopriye pou laj yo. 
 
Chak ane, yo te dyagnostike prèske 2,500 rezidan New York avèk kansè ki gen rapò 
ak HPV, ki gen ladan kansè nan kòl matris ak kansè nan owofarenks. Yo te ka prevni 
anpil nan kansè sa yo avèk vaksen HPV a ke yo rekòmande pou tifi ak ti gason ki gen 
11 ak 12 zan yo rive nan jèn fanm ki gen 26 zan, epi jèn gason ki gen 21 an yo. 
 
Komisè Depatman Sante a (Department of Health), Doktè Howard Zucker, te 
deklare, “Gouvènè Cuomo kontinye asire ke gen resous ki disponib pou pwomouvwa 

aksè a tès depistaj kansè ak edikasyon sou prevansyon pou sila ki arisk yo. Pwogram 
prim sibvansyon sa yo pral fè yon vrè diferans nan sante Nouyòkè yo toupatou atravè 
eta a”. 
 
Kemp Hannon, Prezidan Komite Sante Sena (Senate Health Committee), te 
deklare, “Ogmante aksè a tès depistaj pou kansè nan tete yo pral sove anpil lavi. 
Finansman sa a ap agrandi pwogram toupatou atravè eta a yo epi yo pral ede anpil 
fanm ak gason. Mwen kontan anpil paske bidjè ane sa a ajoute sou efò nou te fè avan 
yo pou envesti nan swen sante ak agrandi efò pou fè deteksyon prekòs ak sèvis kansè 
kèlkeswa estati asirans yon moun”. 
 
Prezidan Komite Sante Asanble a (Assembly Health Committee), Richard N. 
Gottfried, te deklare, “Deteksyon prekòs sove anpil lavi. Pri pa janm dwe yon obstak 
pou moun resevwa swen. Pwogram sèvis kansè New York la yo ap fè bon travay sante 
piblik nan edike, fè tès despistaj, ak dyagnostike Nouyòkè yo kèlkeswa revni yo”. 
 
Pou w jwenn plis enfòmasyon sou Tès Depistaj ak Prevansyon Kansè, tanpri klike isit 
la. 
 
Pou w jwenn plis enfòmasyon sou Pwogram Kansè Kominotè (Cancer Community 
Programs) Depatman Sante a sipòte yo, klike isit la. 

